
A.L. 373 tal-2009

ATT DWAR L-EDUKAZZJONI
(KAP. 327)

Regolamenti tal-2009 li jemendaw ir-Regolamenti 
dwar id-Drittijiet Għal Tagħlim

BIS-SAĦĦA tas-setgħat mogħtija lilu bl-artikolu 135 tal-Att 
dwar l-Edukazzjoni, il-Ministru tal-Edukazzjoni, Kultura, Żgħażagħ 
u Sport għamlet dawn ir-regolamenti li ġejjin:

1.  It-titolu ta’ dawn ir-regolamenti hu Regolamenti tal-2009 
li jemendaw ir-Regolamenti dwar id-Drittijiet Għal Tagħlim u 
dawn  għandhom jinqraw u jiftiehmu ħaġa waħda mar-Regolamenti 
tal-1975 dwar id-Drittijiet Għal Tagħlim, hawn iżjed ’il quddiem 
imsejħin “ir-regolamenti prinċipali”.

  
2.  Regolament 2 tar-regolamenti prinċipali għandu jiġi 

emendat kif ġej:

(a)  minflok it-tifsira “Direttur” għandha tidħol din it-
tifsira ġdida li ġejja:        

“ “Direttur” tfisser id-Direttur Ġenerali responsab-
bli għad-Direttorat għal Servizzi Edukattivi imwaqqaf bl-
artikolu 10 tal-Att dwar l-Edukazzjoni”; u

(b)  fit-tifsira “student Malti” minflok il-kliem “jirrisjedi 
f’Malta” għandhom jidħlu l-kliem “jirrisjedi f’Malta u tinkludi 
resident fi Stat Membru tal-Unjoni Ewropea”.      

3.    Ir-regolament 3 tar-regolamenti prinċipali għandu jiġi 
emendat kif ġej:  

(a)  fis-sub-regolament (1) tiegħu minflok il-kliem 
“ċittadini barranin” għandhom jidħlu l-kliem “persuni li 
mhumiex ċittadini ta’ Stat Membru tal-Unjoni Ewropea” u 

Titolu.

A.L. 81 ta’ l-1975.

Jemenda r-regolament 
2 tar-regolamenti 
prinċipali.

Jemenda r-regolament 
3 tar-regolamenti 
prinċipali.	

minflok il-kliem “Dipartiment tal-Edukazzjoni” għandhom 
jidħlu l-kliem “Direttorat għal Servizzi Edukattivi”; u

(b)  fis-subregolament (2) tiegħu, minflok il-kliem “Di-
partiment tal-Edukazzjoni” għandhom jidħlu l-kliem “Diret-
torat għal Servizzi Edukattivi”.

4.  Fl-Iskeda tar-regolamenti prinċipali taħt fit-tieni kolon-
na, minflok il-kliem “Drittijiet li jitħallsu minn ċittadini barranin” 
għandhom jidħlu l-kliem “Drittijiet li jitħallsu minn persuni li 
mhumiex ċittadini ta’ Stat Membru tal-Unjoni Ewropea”.

Jemenda l-Iskeda 
li tinsab mar-
regolamenti prinċipali.


